
Pembuli boleh diarah bayar

ganti rugi

Responden perlu
bertanggungjawab
ke atas sebarang
kerugian dialami
mangsa kes buli

¢ .
bhnews@bh.com.my

Kuala Lumpur: Penubuhan Tri-
bunal Antibuli yang dicadangkan
melalui Rang Undang-Undang
(RUU) Antibuli 2025 memberi
kuasa kepada badan itu membuat
suatu perintah atau award bagi
pembuli untuk membayar pam-
pasan atau ganti rugi tidak me-
lebihi RM250,000 kepada mangsa
perbuatan itu.

Berdasarkan RUU yang diben-
tangkan bagi bacaan kali perta-
ma di Dewan Rakyat, semalam,
pampasan atau ganti rugi itu per-
_lu dibayar pembuli atau respon-
den sama ada kanak-kanak, ibu,
bapa atau penjaga bagi sebarang
kerugian atau kerosakan yang di-
alami oleh mangsa berkaitan bu-
1.

“labagaimanapun tidak terma-
suk perbelanjaan munasabah
yang ditanggung akibat buli itu.

Tribunal boleh - mengeluarkan
suatu perintah bagi responden
untuk membayar balik mangsa
bagi apa-apa perbelanjaan muna-
sabah yang ditanggung akibat bu-
1iitu,” menurut RUU yang dimuat
naik di laman sesawang Parli-
men, semalam.

Tribunal juga boleh menetap-
kan perintah bagi pembuli untuk
mengeluarkan suatu pernyataan
permohonan maaf kepada mang-
sa atau penyiaran suatu pernya-
taan permohonan maaf memba-
bitkan responden dewasa.

RUU terbabit menyatakan, tri-
bunal juga boleh mengeluarkan
suatu perintah bagi penghapusan
sebarang kandungan yang berhu-
bungan dengan buli daripada ma-
na-mana platform media sosial,
peranti elektronik atau medium
penyimpanan digital.

Berdasarkan RUU itu, maksud
buli ialah sebarang perbuatan
yang disengajakan dan ditujukan
kepada mangsa dengan apa-apa
cara, sama ada dilakukan secara
berulang atau dalam suatu keja-
dian yang serius yang menyebab-
kan kemudaratan fizikal, psiko-
logi atau sosial kepada mangsa.

“Buli yang disebut dalam sub-
seksyen (1) boleh termasuk per-
buatan yang menyebabkan kemu-
daratan fizikal kepada mangsa
atau barang kepunyaannya,
penggunaan bahasa yang meng-
hina, mengugut atau menjatuh-

kan maruah mangsa, yang me-
nyebabkan kemudaratan kepada
kesejahteraan psikologi mangsa.

“Perbuatan yang diniatkan un-
tuk mengasingkan mangsa seca-
ra sosial, merosakkan reputasi
mangsa atau mewujudkan suatu
persekitaran bermusuhan bagi
mangsa.

“Perbuatan yang memalukan
atau mendiskriminasi mangsa
berdasarkan jantina, ras, agama
atau ketidakupayaan; atau per-
buatan yang dilakukan melalui
komunikasi elektronik atau di-
gital,” katanya.

Menurut RUU itu, anggota tribu-
nal dilantik menteri membabit-
kan masing-masing seorang pre-
siden dan timbalan presiden da-
lam kalangan pegawai perkhid-
matan kehakiman dan perunda-
ngan selain tidak kurang lima
anggota lain.

Anggota perlu mempunyai pe:
ngetahuan atau pengalaman

RM250,000

praktikal dalam perkara yang
berhubungan dengan kanak-ka-
nak, psikologi dan perkemba-
ngan kanak-kanak, atau keadilan
pemulihan kanak-kanak. .

“prosiding membabitkan ka-
nak-kanak antaranya hendaklah
mengikut cara yang tidak formal
dan mesra kanak-kanak; ka-
nak-kanak hendaklah dapat me-

mahami dan memberi ketera- -

ngan dalam prosiding;

“Tribunal hendaklah memasti-
kan bahawa prosiding adalah se-
suai dan wajar mengikut umur,
kematangan dan keadaan Kka-
nak-kanak itu, termasuk saksi
kanak-kanak memberi Kketera-
ngan dengan cara rangkaian se-
cara langsung atau cara elektro-
nik lain yang wajar selain pelan-
tikan orang tengah, ahli psikologi
atau pakar lain yang sesuai,” ka-
tanya.

RUU Antibuli 2025 turut men-
cadangkan institusi pendidikan
menubuh dan menyenggarakan
suatu jawatankuasa berhubung
dengan pencegahan dan pengu-
rusan Kes buli, sebelum ia dibawa
ke tribunal.

Terdahulu, RUU Antibuli 2025
dibentangkan untuk bacaan kali
pertama oleh Menteri di Jabatan
Perdana Menteri, (Undang-un-
dang dan Reformasi Institusi),
Datuk Seri Azalina Othman Said.
Bacaan kali kedua dijangka Rabu
ini.

